
ala ez adieraziko duena. 

2. Eman beharreko prestazioak zerbitzu publikoaren erabiltzaileekiko edo, oro har, jendearekiko harremanak 

dakartzanean, apirilaren 15eko 86/1997 Dekretuaren 18. d) atalean ezarritakoari jarraiki, honako neurri 

hauek hartuko dira: 

 

a. Erabiltzaileek eta, oro har, herritarrek Euskadiko bi hizkuntza ofizialetan artatuak izateko duten 

eskubidea errespetatuz eman beharko du prestazioa kontratistak. 

b. Herritarrentzako inprimakiak, oharrak eta jakinarazpenak euskaraz zein gaztelaniaz, bietan, eman 

beharko ditu kontratistak. 

c. Baldintza horiek ez badira betetzen edo, pleguetan zehaztutakoaren arabera, prestazioa emateko 

hizkuntza-gaitasuna duten nahikoa langile jartzen ez bada, espedientea irekiko da kalte-ordainak 

eskatzeko, edo, prestazioaren ezaugarriak kontuan izanda, bete gabeko baldintza funtsezkoa 

bada, kontratua bertan behera uzteko. Aipu hauek kontratazio ezberdinak arautzen dituzten 

baldintza administratibo eta teknikoen zerrendetan jasoko dira, baita Jaurlaritzaren Kontseiluak 

2/2016 Legea ere, apirilaren 7koa, Euskadiko Toki Erakundeei buruzkoa, zeinetan bete beharreko 

hizkuntza-baldintzei buruz harturiko erabaki proposamenak jasotzen diren. 

 Amurrioko Udalaren kontratazioen lehen azterketaren arabera, bost kontratu-mota azaltzen dira:  

● K-1/ Udal-ondasunen mantentze-kontratuak (Kiroldegia, frontoia, futbol zelaia, elektrikaria, inausketak…) 

● K-2/ Aholkularitza teknikoa emateko kontratuak (informatikaria, Lege aholkularia, hizkuntza aholkularitza 

zerbitzua, hirigintza egitasmoak…) 

● K-3/ Herritarrei zerbitzua emateko kontratuak (psikologo taldea, ingurumen azterketak, kale garbitzaileak, 

Gabonetako Haur Parkea…) 

● K-4/ Udal-instalazioen esplotazioak (Udal Pilotalekua, Udal Igerilekua…) 

● K-5/ Hornidurak (fotokopiagailuak, gutunak, paperak,…) 

 

Herritarrekin harreman zuzena duten zerbitzu publikoen kudeaketa esleitu diren kontratu gehienetan hizkuntza 

irizpideak aintzat hartu dira; haur, gazte zein ikastetxeekin harreman zuzena duten  eta jendaurreko izaera duten 

zerbitzuetan batik bat. Horien adibide dira: Laguntza Psikologiko eta Pedagogikoa eskaintzeko zerbitzuaren 

esleipena, Amurrio Antzokiarena,  Hizkuntza aholkularitza zerbitzua, Udako igerilekuak, Kirol instalakuntzen 

mantenua edo Gabonetako Haur Parkea. Kasu batzuetan euskararen ezagutza exijitu den bitartean beste 

batzuetan meritu gisa baloratu da. Hirigintzako lanak esleitzerakoan hizkuntza paisaian euskararen presentzia 

bermatu beharra jasoko da plangintzaldi honetan baldintza zerrendetan, orain arte ez baita eskatu (enpresak 

itzulpenak egiteko bitartekorik izan ezean Euskara Zerbitzuak eskainiko ditu). 

 

Zerbitzu publikoak esleitzeko hizkuntza irizpideak 

Baldintzen zerrendetan paisaia linguistikoan euskararen presentzia bermatzeko beharra jasotzeaz gain, 

herritarrekin harreman zuzena izango duten zerbitzuetan euskararen ezagutza eta erabilera bermatzeko irizpideak 

ezarriko dira. Zerbitzu publikoak emateko kontratazio guztietan herritarren hizkuntza eskubideak bermatuko ditu 

Amurrioko Udalak, eta zerbitzua Udalak zuzenean emango balu, Udalak berak bete beharko lituzkeen betebehar 

berdinak eskatuko dizkio  enpresa esleipendunari. 

Enpresa pribatuek zerbitzu publikoa ematen dutenean jendaurreko arretan, gazteria edo gizarte arloan,  (Euskal 

Autonomia Erkidegoko herri administrazioetan euskararen erabilera normalizatzeko prozesua arautu zuen 

apirilaren 15eko 86/1997 Dekretuaren  17a eta 17b artikuluaren arabera) Udalak dagokion HE egiaztatzeko 

eskatuko du, irizpide hauekin bat: 

A. Erakunde adjudikaziodunak herritarrei zerbitzua euskaraz ematen zaiela bermatu behar du; 

beraz, udalerrian eta goian adierazitako eremuan zerbitzua eskaintzen duen enpresaren 

langileek HE egokia izan beharko dute. 

B. 45 urtetik gorako langileak derrigortasun horretatik salbuetsita badaude ere, 45 urtetik gorako 

langileetatik % 50ek gutxienez HE egokia egiaztatuta izan behar dute.  

C. 3. HE edo 4. HE behar duten lanpostuetan, 45 urtetik gorako langileek betetzen badituzte, 

salbuespen gisa 2. HE onartuko da, b) puntuan ezarritako ehunekoa bete ahal izateko. 

D. Salbuespen gisa eta pleguetan halaxe jasota agertzen bada,  Euskara Zerbitzuak HE  

egiaztatzeko azterketak (ez ofizialak, homologatu ezinezkoak) egin ditzake 45 urtetik gorako 

pertsonen euskararen ezagutza maila neurtzeko. 

86/97 Dekretuaren 17a eta b artikuluan ezarritako esparruei ez dagozkien zerbitzu publikoen kontratazioa:  

A. Zerbitzuaren izaera aintzat hartuz eta salbuespen gisa, euskararen ezagutza meritu gisa baloratuko da, 

2008-11-27ko Osoko Bilkuran 86/97 Dekretuaren 31 artikuluan ezarritakoak aintzat hartuz onartu ziren  

ehunekotan baloratuz. Hala ere,  irizpide hori ezin daiteke erabili jendaurreko arreta, gazteria eta gizarte 

arloko zerbitzuen esleipenetarako. 

B. Jendaurreko, gazteria eta gizarte izaera duten zerbitzuen kontratazioari dagokion atalaren a) idatz-zatia 

betetzeko derrigortasuna jaso daiteke klausula batean, berorren luzapenerako baldintza gisa; hala ere, 

puntu horren b) idatz-zatian adierazitakoa bete behar da. 

C. Administrazioko klausulen agiri guztietan Eusko Jaurlaritzak 2006ko  otsailaren 28ko Osoko Bilkuran 

onartutako hizkuntz arloko baldintzak jaso behar dira. 

Irizpide hauek guztiak behar bezala bete daitezen, kontratazioetarako pleguak onartu aurrez, Euskara Zerbitzuak 

luzatutako hizkuntza irizpideen gaineko txostena eskatu beharko du Amurrioko Udalaren administrazio atal orok. 

  

3.DIRULAGUNTZAK 

Dirulaguntza eta laguntzen esleipenari buruzko arauetan, esleipena egiteko eta, hala badagokie, zenbatekoa 

finkatzeko irizpideen artean hizkuntzen erabilera kontuan izan behar da, laguntza edo dirulaguntzaren objektuan 

hizkuntzaren erabilerak eraginik duenean edo Euskararen Erabilera Arauzkotzezko azaroaren 24ko 10/1982 

Oinarrizko Legearen 25, 26 eta 27. ataletan aipatzen diren jarduera-eremuetakoak direnean. 

  

4. ADMINISTRAZIOAREN IRUDIA ETA ARGITALPENAK 

Amurrioko Udaleko irudian eta argitalpenetan euskararen presentziari lehentasuna emango zaio. Hau da, euskara 

eta gaztelera agertzen diren argitalpenetan euskara ezkerreko aldean edo goiko aldean egongo da. Era berean, 

euskarazko hitzek gaztelerazkoaren antzekoak edo eta erabat gizarteratutakoak diren kasuetan (bandoa, Udala, 

Udaltzaingoa, Kiroldegia, kultura etxea, Liburutegia, Turismo Bulegoa, alkatea ...)  euskara hutsez joango dira. 

Hartara, irizpide orokorrak aztertu eta ezarriko dira, baita irudi edo argitalpen-mota bakoitzaren araberakoak ere. 

 

5. EKITALDI PUBLIKOAK 

Udalaren edo bere erakunde autonomoetako kargu eta enplegatu elebidunek euren euskararen erabilera 

bermatuko dute ekitaldietan, erakundean duten kargu edo lanpostuagatik badihardute. 

Era berean, Udalak ahal den guztietan halako ekitaldiak bideratzeko izendatuko dituenak hizkuntza-gaitasun egokia 

dutenak izan daitezen zainduko du. 

